
 پوهندوی آصف بهاند
 

 د لنډیو په باب د پوهاند محمدحسن ضمیر ساپی په قلم 
 

 یوه پخوانۍ لیکل شوې مقاله
 

 )لنډۍ یا نخستین و مهمترین ممثل و معرف کلتور ملی ما در جهان ادب( 
 

 لنډۍ، د ثبتولو ستونزه 
 

 مه برخه ۲۹۴

 
ترسرلیک لاندې چې ما د نویو او جالبو لنډیو د راټولولو کومه کار  د »لنډۍ او د ثبتولو ستونزه«  

کلونه پخوا پیل کړی و، د دې پروژې په ترڅ کې مې د لنډیو د چاپ شوو او نورو ژبو ته ژباړل  
شوې ټولگې هم معرفي کړې دي او د دې تر څنگ مې د لنډیو په باب چې چا کومې مقالې لیکلې  

ه گرځولې ده او که ډېره اړینه راته برېښېدلې ده، نو د پتې او ماخذ  دي، هغه مې هم د خپل بحث برخ
 په ښودلو سره مې راخوندي کړې دي. 

 

په نامه یوه فیسبوکپاڼه کې،    «Benawa Abdul Rauf»مې په فیسبوک کې د  (  ۲۰۲۴/ ۱۰/ ۲۶نن )
لیکل شوي    داسېد لنډیو په باب یو ډېر پخوانی لیکل شوی مضمون ترسترگو شو، هلته په پیل کې  

 وو: 
 

 : »خلاصه ای از مضمون 

 لنډۍ یا نخستین و مهمترین ممثل و معرف کلتور ملی ما در جهان ادب 

   نویسنده: محترم محمد حسن ضمیر ساپی 

 :  د موضوع لنډیز 

 لنډۍ یا د ادب په نړۍ کې زموږ د ملي کلتور لومړنی او مهم استازی 

 « لیکوال: محترم محمد حسن  ضمیر ساپی
 

لوست خوند مې ورنه واخیست او د لنډیو په باب مې نوي ټکي په کې ولیدل. دا  یاد مضمون مې  
استاد پوهاند محمدحسن ضمیر ساپي په قلم لیکل شوی دی او کلونه پخوا په کابل  مضمون د ښاغلي 

فیسبوکپاڼې د عکس    « Benawa Abdul Rauf»مجله کې خپور شوی دی. مضمون ښه اوږد دی او  
 په بڼه خپور کړی دی. 

 

زه دلته په لنډ ډول لومړی د پښتو لنډیو په باب د دې مضمون د لیکوال ښاغلي محمدحسن ضمیر  
ساپي لنډه بیوگرافي رااخلم او بیا د یاد مضمون بشپـړ هغه متن راخوندي کوم چې بېنوا فیسبوکپاڼې د  

 کړی دی: عکس په ډول خپور 
 

 محمد حسن ضمیر ساپي څوک و: 
 

زه فکر کوم چې د ښاغلي محمد حسن ضمیر ساپي بیوگرافي ترټولو مخکې استاد عبدالروف بېنوا په  
اوسني لیکوال کې خوندي کړې ده. دلته به د بېنوا صاحب له اوسني لیکوال څخه د ښاغلي محمد  

 حسن ضمیر ساپي لنډه بیوگرافي راواخلم: 
 

»ښاغلی محمدحسن ساپی د عبدالظاهر زوی په خټه ساپی د اوسنیو زلمیو لیکوالو څخه دئ، چې په  
پښتو ژبه روان نثر لیکي او کله کله هم په نظم کې خپل خیالات څرګندوي، خو دا خیالات یې زیاتره  

 پښتني او قومي رنګ لري. 
 

https://www.facebook.com/profile.php?id=100077575166073&__cft__%5b0%5d=AZVwQ8cdRTgz82klAXmt93a_CwdHp_I9RND6ZyGntFf7TR5ZOaw6zSG5Yf2P2jHla0q3ECqWcAjmLHcSV-FsSyv_yw8vvThC2B6CME_PPS_GQfKciaPi-2hG1RxOljgvGIldgjOeX4Mc-Q0pgOU0AwlYOlxab82biqG2FaZv4bvJUQ&__tn__=-UC%2CP-R
https://www.facebook.com/permalink.php?story_fbid=pfbid034aWY9hZ5N3JQdhf13ygHpc3aAexpTsnkuE4yJ2BJRDtt8Ye5GLndDt1KMaZeUJ4nl&id=100077575166073
https://www.facebook.com/profile.php?id=100077575166073&__cft__%5b0%5d=AZVwQ8cdRTgz82klAXmt93a_CwdHp_I9RND6ZyGntFf7TR5ZOaw6zSG5Yf2P2jHla0q3ECqWcAjmLHcSV-FsSyv_yw8vvThC2B6CME_PPS_GQfKciaPi-2hG1RxOljgvGIldgjOeX4Mc-Q0pgOU0AwlYOlxab82biqG2FaZv4bvJUQ&__tn__=-UC%2CP-R


خیلو په کلي کې زېـږېدلی دئ،  علي هـ ش کال د ننګرهار ولایت د لغمان د    ۱۳۰۶ښاغلی ساپی په  
لومړني علمي تحصیلات یې د لغمان د )تیرګړیو( په ښونځي کې شروع کړل او بیا یې د غازي په  

 ته رسولي دي. لیسه او د هرات په لومړي ښوونځي کې پای 
 

پوهنتون د ادبیاتو په  منځني تحصیلات یې د کابل له متوسطه دارالمعلمین او لوړ تحصیلات یې د کابل 
الدین غوري( تر عنوان  پوهنځي کې بشپـړ کړي دي او وروسته تر هغه چې یې د )سلطان شهاب 

هـ ش د نوموړي پوهنځي د تاریخ او جغرافیې له    ۱۳۳۴لاندې خپل مونوګراف په پښتو ولیکه، په  
 انستیتیوت څخه د لیسانس په اخستلو بریالی سو. 

 

هـ ش کال په پښتو ټولنه کې د تاریخ او ادبیاتو د څانګې د مدیر په حیث مقرر سو او په    ۱۳۳۵په  
 هـ ش کال د )څېـړنیار( علمي درجې ته ورسېد.   ۱۳۳۸

 

هـ ش کال څخه یې د لیکوالۍ په ډګر کې پل ایښی دی او تر نن پورې یې په پښتو یو زیات    ۱۳۳۷له  
شمېر منثور او منظوم مضامین لیکلي چې د هیواد په مطبوعاتو په تېره بیا په )کابل( مجله کې خپاره  

 سوي دي...« 
 

مطیع  زیاتونې:  او  ترتیب  )بشپړمتن(،  لیکوال  اوسني  عبدالروف،  رشاد  )بېنوا  علامه  روهیال،  الله 
 مخ.( ۵۸۷ع کلونه، ۲۰۰۹ش ــ ۱۳۸۸خپرندویه ټولنه، 

 

 دغه راز په ویکیپیدیا کې د دوو ماخذونو  
 

1. http://www.h-obaidi.com/afghanasamai-obaidi.com-ausgabe10/Sapi-
biography.htm 
 

2. http://database-aryana-encyclopaedia.blogspot.com/2010/08/blog-
post_06.html 

 

 یې دا دی:»   متن په حواله د ښاغلي محمدحسن ساپی بیوگرافي راوړل شوې ده چې
 

ل ل کال    ۱۳۸۷مړینه د  -لېږدیز لمریز کال د لغمان ولایت(  ۱۳۰۸محمد حسن ضمیر ساپی )زوکړه  
د مرغومي لومړۍ( د افغانستان یو پښتو ژبی لیکوال، د ادب او تاریخ په څانگه کې یو نومیالی پوهاند  

 وو. 
 

 زده کړې: 
 

پوهاند محمد حسن ضمیر ساپی د عبدالظاهر ساپي زوی، د حاجي میرزا محمد مکمل اخوندزاده لمسی  
لېږدیز لمریز کال کې د لغمان ولایت د علي خېلو په کلي کې زېږېدلی دی. لومړنۍ زده    ۱۳۰۸په  

لمریز کال د کابل له عالي دارالمعلمین څخه    ۱۳۳۰کړې یې په خپل کلي کې سرته ورسولې او په 
فارغ شو. هغه تر دې کچې په زده کړو بسنه ونه کړه او خپلو زده کړو ته یې د کابل پوهنتون د  

لمریز   ۱۳۳۴ادبیاتو او بشري علومو د پوهنځي د تاریخ او جغرافیې په څانگه کې دوام ورکړ او په 
کال له دغه پوهنځي څخه د لیسانس په درجې سره فارغ شو. پوهاند ضمیر ساپي د امریکې د متحدو  
ایالتونو په هاروارد او جورج ټاون پوهنتونونو او بیا د هند هېواد په علیگړ پوهنتون کې لوړې زده  

 کړې وکړې. 
 

نوموړي هغه مهال چې په متحده ایلاتو کې زده کړې کولې، په ویتنام کې د امریکا جگړه روانه وه.  
هغه په یوه مقاله کې دغه جگړه وغندله او د یوه ځوان افغان محصل په توگه یې د خپل ویښ ضمیر  
  په حکم له دغې جگړې سره خپل مخالفت څرگند کړ، چې د امریکایي چارواکیو له سخت غبرگون 

 سره مخامخ شو. 
 

http://www.h-obaidi.com/afghanasamai-obaidi.com-ausgabe10/Sapi-biography.htm
http://www.h-obaidi.com/afghanasamai-obaidi.com-ausgabe10/Sapi-biography.htm
http://database-aryana-encyclopaedia.blogspot.com/2010/08/blog-post_06.html
http://database-aryana-encyclopaedia.blogspot.com/2010/08/blog-post_06.html
https://ps.wikipedia.org/wiki/محمد_حسن_ضمير_ساپی


 دندې:
 

  ۱۳۳۵پوهاند ضمیر بېرته خپل هېواد ته راستون شو او د خپلو خلکو چوپړ ته یې ملا وتړله. هغه د 
لمریز کال په وري میاشت کې د کابل ښار د دارالامان په ښوونځي کې د ښوونکي سپېڅلې دنده پیل  
کړه او د هېواد د بچیانو په ښوونه او روزنه بوخت شو. استاد ضمیر ساپي د ښوونځي له دورې څخه  

لې او د هېواد  له لوستلو او لیکلو سره ځانگړې مینه درلوده. هغه مهال یې شعر یې وایه، مقالې یې لیک
 په ډله ییزو رسنیو کې یې خپرولې. 

 

لمریز کال د پښتو ټولنې د ادبیاتو د څانگې د مدیر په حیث وگومارل شو، چې خپل    ۱۳۳۶هغه په  
 ټول فکري توان او علمي استعداد یې د پښتو ادبیاتو د غوړېدو او سمسورتیا چارې ته څانگړی کړ. 

پوهنځي کې د استاد په توگه په  لمریز کال کې د ادبیاتو او بشري علومو په    ۱۳۴۱پوهاند ضمیر په  
ل ل    ۱۳۵۹ل ل کال کې د همدغې پوهنځی رییس شو. په    ۱۳۵۷کار پیل وکړ چې وروسته بیا په  

کال کې، هغه مهال کله چې شوروي پوځ پر افغانستان یرغل کړی وو، پوهاند ضمیر په دې اړه هم  
انتقادي دریځ غوره کړ، پټ او ښکاره یې ددغه یرغل غندنه وکړه او د هغه وخت له سیاسي او  

 ټولنیزو ناخوالو سره یې څرگند مخالفت کاوه. 
 

رښتیا هم څنگه کېدای شو، هغه چا چې یو وخت په ویتنام کې د امریکې جگړه غندله او خپل تحصیلي  
امتیازونه یې له خطر سره مخامخ کول، اوس په خپل هېواد کې د پردیو لښکرو شتون وزغمي او پټه  

پوهنتون  خوله پاتې شي؟ له همدې کبله وو چې غوره یې وبلله ریاست پریږدي او بېرته بیا په کابل  
 کې داستادۍ سپېڅلې دنده پرمخ بوځي او له دې لارې خپل هېواد او هېوادوالو ته خدمت وکړي. 

 

پوهاند ضمیر ساپی لا تنکی ځلمی وو چې له سیاست او سیاسي مبارزې سره آشنا شو. هغه د خپل  
رنځېدلي ولس درد احساس کړ او د خپل ویښ وجدان په حکم له ټولنیزو ناخوالو او بې عدالتیو سره  

هغه    د مبارزې په مقصد د هېواد د بادرده او منورو ځوانانو له هېوادپال غورځنگ سره یو ځای شو. 
د ویښ ځلمیانو له غورځنگ سره ملگری شو او تر پایه نه یواځې ددغه غورځنگ ارمانونو ته ژمن  

 پاتې شو. بلکې د ویښ ځلمیانو په روشنگرانه فعالیتونو کې یې هراړخیزه ونډه واخیسته. 
 

استاد ضمیر ساپي د خپل ژوند په اوږدو کې هېڅکله هم د زور او زرو په وړاندې سر ټیټ نه کړ او  
تل یې په سیاسي او ټولنیزو مسایلو کې خپلواک او مستقل دریځ درلود. هغه هېڅکله هم سپین ته تور  

ې او ارادې پر  او تور ته سپین و نه ویل او د مقام او څوکۍ د لاس ته راوړلو لپاره یې د خپلې عقید 
خلاف گام وانه خیست. هغه د پوهنې په ډگر کې په لویه مینه او لېوالتیا کار کاوه او په علمي او  

 څېړنیزو کارونو کې هېڅکله هم نه ستړی کېده. 
 

پوهاند ساپي په کابل پوهنتون کې د استاد په حیٍث په زرگونو شاگردان وروزل او د هېواد د ډېرو  
ځوانانو په زړونو کې د پوهې، معرفت او هېوادپالنې ډیوې بلې کړې. ده نه یوازې پخپله سترې علمي  

 او څېړنیزې پروژې پرمخ بوتلې، بلکې د تاریخ څانگې د ډېرو څېړونکو لارښود هم وو. 
 

زیاتې مقالې، شعرونه،مرکې، علمي او څېړنیزې لیکنې په    ۲۰۰د ارواښاد پوهاند ضمیر ساپي تر  
په بېلابېلو ژبو او رسنیو کې خپرې شوې دي. ارواښاد ساپي په   له هېواده بهر  دننه او  هېواد کې 
لسگونو ملي، سیمه ایزو او نړیوالو سیمینارونو او کنفرانسونو کې گډون کړی او خپلې علمې لیکنې  

 او مقالې یې پکې لوستلې دي. 
 

تاریخ   د  اکادیمۍ  د علومو  افغانستان  د  په شپېتمو زېږدي کلونو کې، هغه مهال چې پوهاند ضمیر 
څانگې مشر وو، د کوشانیانو د دورې د هنر او تمدن په برخه کې ارزښتناکې څېړنې وکړې. همدا  

ی  راز هغه مهال چې یونسکو د منځنۍ آسیا د هنر او تمدن پر تاریخ څېړنې کولې، استاد ضمیر ساپ
د   او  اړه څېړنې کولې  په دې  په کابل کې یې  پردې چې  بېره  د پروژې مشر وټاکه. هغه سر  یې 



کوشانیانو د تاریخ کتاب یې ولیکه، هر کال به یې یو ځل پاریس ته سفر کاوه او هلته یې د نوموړي  
 کتاب د سمون چارې پر مخ بیولې. 

 

استاد ضمیر اووه اولادونه درلودل چې یو یی د هیواد او هیوادوالو د هوسایی او سوکالۍ په لاره کې  
قربان کړ. دی په کورنۍ کې د خپلې مېرمنې صمیمي ملگری، د خپلو اولادونو مهربان پلار او د  

رښود وو.  دوستانو غمخور دوست او د کار او تدریس په ساحه کې یو زړه سواند او کره همکار او لا
 له ده نه چا ترخه خبره نه ده اورېدلې. 

 

له خپل هېواد سره بې سارې مینه درلوده، له هېواده لیري والی یې نه شو زغملای، نو ځکه د  ده  
امکان تر وروستي بریده پورې بهر ته لاړ نه شو او چې لومړنی امکان ورته مساعد شو، نو یې په  

یح  بهر کې له خپلو اولادونو او کورنۍ سره گډ ژوند ته د هېواد د مور په غیږه کې مړینې ته ترج 
 ورکړه او هېواد ته راستون شو. 

 

 مړینه: 
 

استاد محمد حسن ضمیر ساپی، چې د افغانستان یو له نومیالیو ملي، پوهنیزو او ادبي شخصیتونو څخه  
ز کال د دیسمبر پر    ۲۰۰۸ل ل کال د مرغوني په لومړۍ، د یکشنبې پر ورځ )د    ۱۳۸۷وو، د د  

کالو په عمر په حق ورسېد. د هغه جنازه د همدغه کال د سې شنبې پر ورځ د مرغومي    ۷۹د  (  ۲۱
له ډیلي څخه کابل ته ولېږدول شوه او د لغمان ولایت د علي خېلو په کلي کې پخپله پلرنۍ هدیره    ۳پر  

 کې خاورو ته وسپارل شوه. 
 

 لیکلي آثار: 
 

څرگنده ده چې په دغه لنډ یادښت کې د ارواښاد پوهاند ضمیر ساپي د ټولو علمي او تحقیقی هستونو  
زیات کتابونه لیکلي، ترجمه کړي او یا یې تدوین  (  ۷۰یادول ناشونی کار دی، ځکه ده تر اویاوو ) 

 کړي دي. موږ دلته یوازې د ځینو آثارو لنډه یادونه کوو: 
 

 ل ل کال چاپ. ۱۳۳۷د تاریخ په باره کې، پښتو ټولنه، د  . 1

 گردیزي جایزه یې گټلې ده. نظري بر مبادی تاریخ، کابل، چې د عبدالحی  . 2

 ل ل کال چاپ. ۱۳۵۷هند در تحت تسلط کوشانیان، د اطلاعاتو او کلتور وزارت، د  . 3

 ز کال چاپ. ۱۹۸۷پیړۍ پورې، د علومو اکادمۍ، د  ۱۷نه تر    ۱۵د کابل صوبه له   . 4

 ز کال چاپ.  ۱۹۸۷پېړۍ پورې، د علومو اکادمي، د  ۱۷تر   ۱۵کندهار له   . 5

 ل ل کال چاپ.  ۱۳۶۱د کوشانیانو هنر او تمدن، د افغانستان د علومو اکادډمي، د   . 6

 د کوشانیانو د هنر او تمدن البوم، په انگلیسي ژبه، د یونسکو چاپ.  . 7

 ل ل کال چاپ.  ۱۳۶۳په هندوستان کې د افغانانو تاریخ، کابل پوهنتون، د   . 8

 د یونسکو د منځنۍ اسیا د هنر او تمدن د البوم د ادیتور په توگه.  . 9

 د پښتو ادبیاتو تاریخ، دوهم ټوک، کابل، د اهتمام په برخه کې.  . 10

 کال، کابل، د اهتمام په برخه کې.  ۱۳۳۷پښتنې سندرې، دوهم ټوک د  . 11

 کال، کابل، د اهتمام په برخه کې.  ۱۳۳۷پښتني دودونه،   . 12

 کال، د اهتمام په برخه کې.  ۱۳۳۵د ملنگ جان خوږې نغمې،  . 13

 کال، د اهتمام په برخه کې.  ۱۳۳۶لودي پښتانه،  . 14

 پښتو متلونه، د تدوین او اهتمام په برخه کې.«  . 15
 

دا هم د لنډیو په باب د ښاغلي محمدحسن ساپی د مقالې )لنډۍ یا نخستین و مهمترین ممثل و معرف    
فیسبوکپاڼې د عکس  «  Benawa Abdul Rauf» چې    متن   کلتور ملی ما در جهان ادب( بشپـړ

 په بڼه خپور کړی دی: 

 

https://www.facebook.com/permalink.php?story_fbid=pfbid034tK4RCrYNDvvNtYtj56DkEkca5e3Ny8Wyn858EuyrshpxukwiDcAVUP7kdKY7gPfl&id=100077575166073
https://www.facebook.com/profile.php?id=100077575166073&__cft__%5b0%5d=AZVwQ8cdRTgz82klAXmt93a_CwdHp_I9RND6ZyGntFf7TR5ZOaw6zSG5Yf2P2jHla0q3ECqWcAjmLHcSV-FsSyv_yw8vvThC2B6CME_PPS_GQfKciaPi-2hG1RxOljgvGIldgjOeX4Mc-Q0pgOU0AwlYOlxab82biqG2FaZv4bvJUQ&__tn__=-UC%2CP-R

